ԱՄՓՈՓԱԹԵՐԹ
«ԸՆԴԵՐՔԻ ԵՐԿՐԱԲԱՆԱԿԱՆ ՈՒՍՈՒՄՆԱՍԻՐՈՒԹՅԱՆ ՀԱՄԱՁԱՅՆՈՒԹՅՈՒՆ ՏՐԱՄԱԴՐԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐԻ ԸՆԴՈՒՆՄԱՆ ՎԵՐԱԲԵՐՅԱԼ ՆԵՐԿԱՅԱՑՐԱԾ ԱՌԱՋԱՐԿՈՒԹՅՈՒՆՆԵՐԻ
	 1. Տարածքային զարգացման և շրջակա միջավայրի նախարարական կոմիտեի նիստ

	01.04.2024թ․

	
Տարածքային զարգացման և շրջակա միջավայրի նախարարական կոմիտեի նիստում առաջարկվել է ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչության կողմից «Ընդերքի երկրաբանական ուսումնասիրության համաձայնություն տրամադրելու կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Որոշում) հետևյալ փոփոխությունները.
1. Նախագծի 6-րդ կետում հստակեցնել Շրջակա միջավայրի վրա ազդեցության գնահատման և փորձաքննության վերաբերյալ պետական փորձաքննական  եզրակացությունը ինչ ժամկետում չտրամադրվելու դեպքում է այն համարվում է դրական տրամադրված։










	
1․ Ընդունվել է
Նախագծի 6-րդ կետում հստակեցվել է, որ «Շրջակա միջավայրի վրա ազդեցության գնահատման և փորձաքննության մասին» ՀՀ օրենքով սահմանված ժամկետում շրջակա միջավայրի վրա ազդեցության գնահատման և փորձաքննության վերաբերյալ պետական փորձաքննական  եզրակացությունը չտրամադրվելու դեպքում այն համարվում է դրական տրամադրված:


	1. ՎԱ ՏԵՍՉԱԿԱՆ ՄԱՐՄԻՆՆԵՐԻ ՀԱՄԱԿԱՐԳՄԱՆ ԳՐԱՍԵՆՅԱԿ

	Քննության առնելով «Ընդերքի երկրաբանական ուսումնասիրության համաձայնություն տրամադրելու կարգը սահմանելու և Հայաստանի Հանրապետության կառավարության 2004 թվականի օգոստոսի 19-ի N 1192-Ն որոշումը ուժը կորցրած ճանաչելու մասին» ՀՀ կառավարության որոշման նախագիծը՝ հայտնում եմ հետևյալը․
Նախագծի  13-րդ կետով սահմանվում է, որ միներալոգիական, հնէաբանական և երկրաբանական այլ հավաքածուների ստեղծման նպատակով կատարվող երկրաբանական ուսումնասիրությունների դեպքում՝ դիմումում պետք է նշվի հավաքածուի ստեղծման համար նախատեսվող նյութի (ապարի, միներալի, բրածոյի, նմուշի, օգտակար հանածոյի կամ այլ) կամ հավաքման ենթակա գեղագիտական և կիսաթանկարժեք քարերի քանակը:
Վերոգրյալի վերաբերյալ հարկ է նկատի ունենալ, որ գեղագիտական և կիսաթանկարժեք քարերի քանակի նկատմամբ վերահսկողությունը գործնականում խնդրահարույց է, ուստի առաջարկում եմ վերանայել նշված կարգավորումը։ 			Ընդ որում հարկ է նշել, որ նախկինում Բնապահպանության և ընդերքի տեսչական մարմնի կողմից ևս ներկայացված է եղել դիրքորոշում՝ թույլատրելի չափաքանակի վերահսկումը գործնականում անհնարին լինելու մասին,  սակայն, ամփոփաթերթի համաձայն՝ չի ընդունվել այն հիմնավորմամբ, որ հավաքվող նյութերի թույլատրելի առավելագույն չափաքանակ չսահմանելը կարող է հանգեցնել օրինակ՝ ընդերքօգտագործողի կողմից հավաքվող գեղագիտական և կիսաթանկարժեք քարերի՝ այլ նպատակներով օգտագործման։ 
Ըստ այդմ, հարկ է նշել, որ գործնականում վերահսկողության անհնարինության պարագայում սահմանվող կարգավորումները, ցանկացած պարագայում, կրելու են բլանկետային բնույթ:
	1․ Ընդունվել է
13-րդ կետը հանվել է լրամշակված նախագծից։

	2. ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ

	Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 1-ին կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	1․ Ընդունվել է
Նախագծի վերնագիրը խմբագրվել է։

	3. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	26.01.2024թ.

	
	N 02/12.6/2961-2024

	1. Նախագծի հավելվածի 7-րդ կետով սահմանվում է, որ «Եթե սույն մասով սահմանված ժամկետում լիազոր մարմինը դիմումի վերաբերյալ որոշում չի ընդունում, ապա դիմումը համարվում է բավարարված»: Լրացուցիչ հստակեցման և խմբագրման կարիք ունի նշված կետով ներկայացված կարգավորումը, քանի որ պարզ չէ, թե դիմումը բավարարված համարվելու պարագայում հետագա ի՞նչ ընթացակարգ է գործելու:

	1. Չի ընդունվել 
Համաձայն նախագծի 12-րդ կետի՝ Լիազոր մարմնի կողմից երկրաբանական ուսումնասիրության նպատակով համաձայնություն հայցելու դիմումը բավարարելու վերաբերյալ ծանուցումն ստանալուց հետո դիմումատուն 10-օրյա ժամկետում հրավիրվում է ընդերքի երկրաբանական ուսումնասիրության պայմանագիրն իր կողմից վավերացնելու համար:

	1. Անհրաժեշտ է խմբագրել նախագծի հավելվածի 10-րդ կետի ձևակերպումը՝ հաշվի առնելով նախագծի հավելվածի 2-րդ կետով սահմանված ձևակերպումը:


	2. Չի ընդունվել
Նախագծի հավելվածի 10-րդ կետի ձևակերպումը բխում է Հայաստանի Հանրապետության ընդերքի մասին օրենսգրքից (հղում է կատարվում օրենսգրքի համապատասխան հոդվածին)։

	
1. Նախագծի հավելվածի 12-րդ կետով սահմանված կարգավորման համաձայն «Լիազոր մարմնի կողմից երկրաբանական ուսումնասիրության նպատակով համաձայնություն հայցելու դիմումը բավարարելու վերաբերյալ ծանուցումն ստանալուց հետո դիմումատուն 10-օրյա ժամկետում հրավիրվում է ընդերքի երկրաբանական ուսումնասիրության պայմանագիրն իր կողմից վավերացնելու համար»: Լրացուցիչ հստակեցման կարիք ունի, թե ծանուցում չստանալու դեպքում հետագա ի՞նչ ընթացակարգ է գործելու:
	3. Ընդունվել է։
Առաջարկությունը հիմք ընդունելով Նախագծի հավելվածի 12-րդ կետը լրացվել է հետևյալ բովանդակությամբ նախադասությամբ․ «Նշված ժամկետում չներկայանալու դեպքում ընդերքի երկրաբանական ուսումնասիրության համաձայնություն հայցելու դիմումը բավարարելու վերաբերյալ որոշումը համարվում է ուժը կորցրած:»։

